
YMA thiltum: 1. Hunawl hman \hat. 2. Zofate hmasawnna ngaihtuah. 3. Kristian nun dan \ha ngaihsan

“YMA thuvawn: YMA chu \anpui  ngai te \anpuitu

Library duty turte:
1. Lalrinawma, N-Sec.
2. Vanlalhruaii, N-Sec.
3. Lalrinsiami, N-Sec.
4. Lalbiakhlui, K-Sec.
5. Nancy Zonunthari,  K-Sec.
6. Lalnunfeli, K-Sec.

CENTRAL YMA COORDINATION COMMITTEE (CCC)
VAWI 106-NA HLAWHTLING TAKA NEIH A NI

Ramhlun North, the 12th September, 2026: September ni 9, 2026 khan Central YMA Hall,
Tuikhuahtlang, Aizawl-ah Central Coordination Committee (CCC) vawi 106-na neih a ni a.
Central YMA President Pu R. Lalngheta chuan kaihhruai in Central YMA Office Bearers 5,
CEC member 42, Sub-Headquarters aiawh 37, Group aiawh 60 leh Aizawl City Branch aiawh
80; an vaiin member 224 an tel a ni. Meeting hi Pu Lalrindika (Pu Marina), President, Chhimphei
Group YMA in \awng\aina in a hlan.

Pu SF David Ngursangzuala, Asst. Secretary chuan Central YMA hmalakna hrang hrang
report a pe in Pu MS Ralte, Finance Secretary hnen a\angin tun hnaia SIR chungchang a hmalakna
report ngaihthlak a ni bawk.

Chairman sawmna in Sub-Hqtrs YMA Lunglei, Vice President, Pu Zothanzuala hnen a\angin
All India Chakma Student Association ten Tlabung chungchang a thuchhuah diklo an siam
chungchang leh Tlabung hi pi leh pu te hunlai a\anga Mizo Lal te lalna khua a nihzia leh Chakma
khua a nih ngai loh zia a sawifiah bawk.
YMA Rorel Inkhawm Vawi 5-na Agenda Thlitfim

October 22, 2026-a LPS Arena, Falkland, Aizawl-a neih tur YMA Rorel Inkhawm Vawi
5-naa pharh tur Agenda hrang hrang thlitfim a ni a:
YMA khawih a\angin hengte hi Rorel Inkhawm Agenda atan a pawm te an ni:
1. Mizoram pawn a\anga Company, Mizoram chhunga hna rawn thawktu ten hnathawktu atan
ram leilung fa tam zawk an chhawr theih nan Central YMA-in hma la chhunzawm zel rawh se.
2. Central YMA-in aia upa zah inzirtirna kawngah tun aia chak zawkin hma la rawh se.
3. Environment humhalh chungchangah chak zawkin hmalak ni rawh se.
4. Mizo Lengkhawm hlate a ral mai loh nan khawhar inah a tam thei ang ber sak anih theih nan
CYMA-in hma la rawh se.
5. YMA hlate (YMA Hla Bu a mi) uar zawka sak a nih theih nan leh thiam kan lo tam zawk theih
nan Central YMA-in hma la rawh se.
Sawrkar khawih Agenda lut zingah hengte hi Rorel Inkhawma ngaihtuah tura pawm a ni:
1. Bairabi a\anga Sairang inkar Rel Station/Sub-Station-ah te hian uluk zawkin ILP check a nih
theih nan Central YMA-in hma la rawh se.
2. Mizoram leilung fate kan him nan Trading Regulation felfai tak kan neih theih nan sawrkar-in
chak zawkin hma la rawh se.
3. Mizoram-a raltlante awm dan leh Foreigner mi, dan lova rawn sumdawngte khuahkhirhna
mumal zawk a awm theih nan hmalak ni rawh se.

Central YMA Treasurer, Er. H. Duhkima chuan Kum 2026-2027 chhunga Central YMA
Budget tur a pharh ̀  2,35,37,850.00/- chu ngun taka sawi ho a nih hnuin pawm a ni a.

Rorel hi tlailam dar 4:15-ah zawhfel niin, Pu PC Vanlalhluna, President, Sub-Hqtrs YMA
Serchhip chuan \awng\aiin hun tawp a khar a ni. Kan Branch a\angin Pu Lalrochama, CEC
member leh Pu Thandingliana, Fin. Secretary te an tel a ni.

 Kristian |halai Pawl, Ramhlun
North Branch-te chuan September
ni 8, 2026 (Thawhlehni) zan khan
Ramhlun North thlanmual,
Zemabawk North-ah hnatlangin thlan
an lai a, member 185 thawkchhuakin,
khawchhe tak hnuaiah thlan pathum
(3) an lai a, RNYMA-in hnatlang te
chungah lawmthu a sawi e.
 Saizahawla Section ten Branch
a an budget ` 5,000/- an pe a, an
budget an tlak fel e.
 Neuva Section te chuan Branch-
a an budget ̀  5,000/- an rawn pe e,
ti hian an Budget an tlak fel.
 YMA Kumpuan ‘Ruihhlo Do’
kalpui dan sawihona leh HIV AIDS
awareness Campaign, Central YMA
Hall, Tuikhuahtlang a neih ah kan
Branch aihawhin Dr. Joseph
Lalhmingliana, Asst. Secretary a tel.
 Music Room Kawngkhar Steel
Structure a siam a ni a, Dimdawi taka
enkawl turin RSC Filed-a inkhel \hin
te pawh kan in ngen a ni.

SUB-COMMITTEE THU

Documentation sub-commit-
tee: Digitization kalpui mek a ni a,
Branch minute bu te, kum 2017 hma
lam digitize tawh a ni a, kum 2018
minute bu buaipui leh mek a ni.
Library sub-committee: Sep-
tember 5, 2026 khan Snake & Lad-
der, Ludo & chess te T&T store
a\angin an dawng a.

Lehkhabu pali (Hmingthup)
Veng pawn a\angin an dawng bawk
e. Thilpek petute chungah lawmthu
an sawi e.

BRANCH THU

Sept. 2026 - Aug. 2027 inkar Bawlhhlawh paihman veng chhungah khawn mek a ni a,
thawh zat tur bituk tha taka lo pe turin PPP Mode Sanitation Committee chuan chhungtinte a
hriattir a ni. Bawlhhlawh paih man khawn chungchanga hriattur pawimawhte -
1. Bawlhhlawh paih motor-ah chauh bawlhhlawh paih tur a nih avang leh bawlhhlawh nei lo
chhungkua kan awm loh avangin bawlhhlawh paih man hi thawh vek tur a ni.
2. Veng dang atanga dawr leh peng dang atana in rawn nei/luah zawng zawngte pawhin bawlhhlawh
paih man hi thawh vek tur a ni.
3. In leh dawrah bawlhhlawh a awm ve ve avangin in leh dawr nei ten a hranin bawlhhlawh paih
man hi thawh tur a ni.

Bawlhhlawh paih man hi kim taka khawn a ni dawn a, a khawntute tana harsatna lo siam
lo turin chhungtinte ngen kan ni a, hriat thiam loh zawhfiah duh nei chuan PPP Mode Sanitation
Committee hruaitute hnenah thlen theih reng a ni.

VENGCHHUNG AH BAWLHHLAWH PAIH MAN KHAWN
MEK A NI

SECTION THU

Neuva Section Committee mem-
ber atan Pu Lalramnghaka ruat thar
a ni.

MARYMA    PHEK 2-NA RN YMA CHANCHINBU

Hmanlai kan pi leh pute hun a\âng tawhin
mibik, tûn thlenga tûma la khûm zawh rual
loh an piang tawh \hin a, chûng zînga pakhat
chu thinchhe hmingthang Pâwngvína hi a ni
awm e.

Pâwngvína laiah hming hi 'Pâwngliana'
tiin \henkhat chuan an sawi \hin a, a khua leh
tuite chuan, 'Darpâwngliana a ni e' an ti thung.
Tin, K. Zawla leh historian dangte hian,
'Renthlei hnam a ni e' an ti a. |henkhat
erawhin, 'Fanai tlâng dunga seilian niin; a tû
leh fate pawh Fanai hnamah an inchhâl vek
a, chuvângin Fanai hnam zawk a ni e' an ti
bawk a. Hêng hi kan chhui tum leh kan sawi
tum ber a nih loh avangin sawi thui lo mai i la.
Tin, Pâwngvína hi hmun hrang hrangah pêm
kualin- Sa\awm, Dungtlang, Khawhri,
Chhipphir, Thorangtlâng leh Sabualah te hian
a awm tawh \hin a, a chanchin tam zawk
mizote'n kan hriat larna hmun ber erawh hi
chu Khawhri-a a awm lai hi a ni ber awm e.
A thinchhiat êm avângin Pâwngvína tih hi mi
sawi dan leh hriat lâr dan a lo ni ta a ni.

Ui pui a vulh ve a, duat pawh a duat ve
viau a ni awm e. Ni khat chu a ram chhuak
haw chu a chau deuh ni tur a ni a Ui chuan
meihemin a lo lawm ve a, a lo bawh vei hiam
hiam a, Pâwngvina thin chuan tuar lovin, 'UI'
tih leh a chempui phâwrh chu rualin a sât hlum
dêr e an ti. A thinchhiat em avâng hian eng
ranvulh mai pawh hian an hlau êm êm vek a,
khawlaia a kal te hi a thawm hre phak chin âr
te chu an \îk dial dial \hin niin an sawi. Tin,
hmanlai hunah kha chuan kawtah buhhak an
pho \hin a, midang buh pho ârin a chuk mawlh
mawlh changte hian Pâwngvína buhpho chu
an chuk ve ngam ngai lo a, huanah te hian ran
an nghal thei hle a, an hung deuh vek \hin a,
Pâwngvína erawh chuan huan a hung ve duh
ngai lo a, a huanah eng ran mah an lût ngam
ngai lo an ti \hin.

Englai pawha insual ngam khawpa
thinrim tak reng mai chu a chhungte paw'n an
mângan pui ve hle ni tur a ni, "Heti taka i
thinchhiat reng hi chuan nupui pawh i hmu zo
lo ang, zaidam te hi zir ve deuh teh," an ti a,
zaidam zir chu a tum ve ta a lawm le! Thing
pu turin a chhuak chu nidanga a thin tiûr \hin
tam tak tawng mahse zaidam a zir ve miau
avângin a insûm ve \ang \ang zel a, amah tak
pawh chuan zaidam chu zir ve thei dawn riauin
a inhria a ni. A han haw leh in a thleng leh chu
a thing keuh tumnaah chuan ui a bawk tlat

PÂWNGVÍNA
(MIZO ZINGA THINCHHE BER)

mai a, zaidam takin, 'ui ui, insawn rawh' a ti
ve mai a, ui lah chu a kal sawn ta miah si lo
va, Pâwngvína thin chuan a tuar leh ta ngâng
lo va, nidang zawng aia vîn-a 'Ui' tih leh a
thing keuh khum chu a rual a, ui pawh a
silâwng nghal dêr ni awmin an sawi. Zaidam
zir rei lo ve tak chu a ni.

Chuti ang khawpa thinchhia chu ni mahse
Pawngvina hi pasal\ha huaisen tak a ni a, a
thinchhiat êm avâng hian a huaisennate hi a
thinchhiat hian a hma khalh leh \hin mai pawh
a. Tuk khat chu a farnute'n a sam an zial
hlawhchham thinrim bawk si chu hachang \hial
bawp bawp chungin, 'Hual chhungah sakeiin
zial mai rawh se' tiin sakei hual tur chuan a
kal chhuak ve ta a. Hual chhungah chuan
Sakei hliam chu thinrim inhrosain a lo hûk
dum dum mai a, tumah luh chhuah ngam reng
an awm lo va. Pâwngvína chu a thleng ve ta
a, a \hiante chuan fuihpawrh pahin, 'Nang i
luh chhuah ngam ang'  an lo ti a, pa thinchhia
Pâwngvína chuan a thinûr tawh chu mahni
intihthinûr belh chawpin hual chhungah chuan
lutin Sakei bulah chuan a tei ta thiak thiak
mai a, sakei pawh chuan engtin mah a ti ngam
bik lo ve an ti.

Vawi khat chu |iau kam Saiphum
khuaah tumpang a awm a, bei turin pasal\ha
ho chu an thawk chhuak ta a. Tumpang chu
an hliam a, hmun pik laiah chuan a tawm ta
tlat mai a. A kawlh in, chu lai hmunah chuan
\an hmun siamin a hnaih hmasatu a piang chu
a lo phin ta \hin a, an tlanchhe leh dial \hin a.
Pa thinchhia leh huaisen Pâwngvína thin
chuan a tuar leh ta tlat lo va, a thin tirim
chawpin, "Thina rim rawh, thina rim rawh,
rim tak tak rawh," tiin a thin chu a tirim chawp
a, a chempui phâwrhin chunglama vilik
chungin a han inhrosa tak tak mai chu
Tumpang pawh chuan a ngam ta ngâng lo a
ni ang a luh chhuah ta mai a, a \hiante chuan
an lo kap hlum ta nghe nghe a.

Khawhri-a a awm lai hun hi Fanai lal
Zakapa hunlai kha a ni a. C.S Murray-a
chuan Lal Zakapa khua lutin Zawlbukah
chuan a sipaite chu an inkulh nghûk mai a.
Chutia an khuaa vai sipai duhthâla an awm
ta chu Pâwngvína thin chuan a tuar leh ta tlat
lo pek a, "Kei zawng, râl nena in awm pawlh
ka thiam ve lo" tiin a fei hawlin vai sipai
awmna hmunah chuan a vei ngauh ngauh mai
a, tuman tibuai ngam lovin a kalna tur kawng
chu an lo kian dial dial e tiin an sawi \hin.
Hemi \umah hian Zakapa leh C.S Murray
chu an inkap a, Pawngvina leh Aimawia'n
Lunglei lama Darthlalang hmanga thu
thawntute sipai pahnih lu an laksak nghe nghe
a ni.

MIMAL ZALENNA LEH
KHAWTLANG MUANNA

Mimal zalenna hi mihring nun
zahawmna, hmasawnna leh dikna
bulpui pakhat a ni a, mimal tin ten zalen
taka ngaihtuahna kan hmang thei leh
duhthlanna siam theih a kan awm hi a
pawimawh hle. Zalenna a awmna
hmunah chuan mihring te hian kan
thiamna leh theihna te hmang
\angkaiin ram leh khawtlang
hmasawnna kan thlen thei \hin.

Amaherawhchu, zalenna chuan
mi malin a duh zawng a tih theihna
chauh ni lovin, mi dangte chanvo leh
zalenna zah chung a hman tur
mawhphurhna pawh a keng tel tih kan
hriat tel a pawimawh. Khawtlangah
muanna a awm theihnan inzah tawnna
a awm a ngai a, mi in a zalena hmangin
mi dangte zalenna a rahbehsak thiang
lo a, mi dang tan hnawksak a ni tur a
ni hek lo. Miin a zalenna a chhuan viau
chuan khawtlang muanna a ti chhe ve
thei a ni.

Khawtlang chu mi hrang hrang
awm khawmna a nih angin ngaihdan
leh duhdan a inang diak diak thei lo a.
Mi dangte ngaihdan kan zah thiamna
hian khawtlang nuam a siam mai zawk
a ni. Kan thiltih leh sawite hian midang
tan nghawng \halo a thlen theih
avangin kan fimkhur tlan a ngai a, ka
zalenna tih vanga midang ngaichang
lek lo a hmalak te hian rah \ha a chhuah
mawh hle.

Khawtlang muanna chu dan leh
thupek hmang ringawt a siam theih a
ni lo a. Mi mal tinte rilru put hmang,
inzah tawnna leh mawhphurhna a\anga
lo piang a ni. Mimal zalena chu
khawtlang muanna nen inkalh lo se.
Kan zalenna hmangin khawtlang
muanna humhalh ila. Khawtlang him
leh muang chu mi mal tin ten kan
zalenna kan inzahtawnsak hian a thleng
mai \hin. Mahni chauhva zalen ringawt
hi nun famkimna a ni lo a, midang tana
malsawmna nih leh inzah tawn hi
mihring nihna bulpui a ni. Midang nena
inlaichinna \ha kan siam piah lamah
\angkai zawka nun tumna hian
thlamuana leh lungawina tak a thlen
\hin.

DAMLOZIN & HAW

 Pu Lalfamkima (Ex-President), C-Sec.
Ebenezer Hospital-a awm chu a lo chhuak
leh ta.
 Pu Kaisanga, T-Sec. chu natna hrang
hrang avangin Synod Hospital, Durtlang ah
enkawl mek a ni.
 Lalfakzuali Hauhnar d/o Lalliantluanga
Hauhnar, C-Sec. chu awmna leh thawhah
avangin LRM Hospital-ah enkawl mek a ni.
 Reuben Lalawmpuia s/o
K.Lalmuanpuia, C-Sec. chu khawsik
avangin in lamah enkawl mek a ni.
 Pi Lalzaidami, C-Sec. chu
NEIGRIHMS Hospital, Shillong-ah Spinal
Cord zai niin enkawl mek a ni.
 Pi Huanhmingthangi, N-Sec. chu Synod
Hospital, Durtlang a\anga, in lama inenkawl
chhunzawm turin a lo chhuak.
 Pu R. Lalfakzuala, S-Sec. Adviser chu
taksa harsatna hrang hrang avangin inlamah
enkawl mek a ni.
 Pi Lalrintluangi w/o Lalchhanhima, K-
Sec. chu Bronchitis avangin inlamah enkawl
mek a ni.
 Pu Lalmuanzuala Singson, K-Sec. chu
taksa chak lohna avangin in lamah enkawl
mek a ni.
 Hannah Vanlalzari d/o Vanlalhruaii, K-
Sec. chu taksa lam chak lohna avangin in
lamah enkawl mek a ni.
 Nl. K. Lalruatkimi d/o Thangmani
(Fam), K-Sec. chu TB avangin inlamah
enkawl mek a ni.
 Pu Lalduhzuala, S-Sec. chu pum lam \ha
lo avangin ZMC&H ah enkawl mek a ni.
 Pu H. Lalhmuakliana, N-Sec. chu taksa
lam harsatna avangin in lamah enkawl mek
a ni.
 Pu Lalchungnunga, N-Sec. chu taksa
lam chak lohna avangin in lamah enkawl mek
a ni.

 Pu Haulianthanga te chhungkua leh Pu
Albert Liantluanga, V-Sec. te chu Pi Helen
Dawngliani Guwahati High Court Judge
lakluhna programme hmangin Guwahati ah
an zin.
 Pu David Laltanpuia te nupa, V-Sec.
te chu in check-up turin Shillong-ah an kal.
Pu Remsangpuia te chhungkua, N-Sec.
chhiat tawhna avanga Darlawna zin chu an
lo haw leh ta.
 Pi Malsawmi Hmar d/o Lalhlunthanga,
N-Sec. chu a hnathawhna lamah a kal leh
ta.
 Pu Lalawmpuia, S-Sec. chu a hna
thawhna hmun Ladakh atangin chawlh
hmangin a lo haw.
 Pi Zomuanpuii w/o RL David
Lalnunfela, S-Sec. chu Kolkata-ah inentir
turin an kal.
 Mary Lalthanmawii d/o K.Kamliana, S-
Sec. chu a hnathawhna hmun Delhi atangin
chawlh hmangin a lo haw.
 Pu Lalzarliana te nupa, K-Sec. hna
pawimawh buaipuia Guwahati-a zin chu an
lo haw leh ta.
 Tv. Vanlalhriata s/o Malsawmthara, K-
Sec. chhu a zirna hmun Bangalore-ah a kal
leh ta.
 Pu Lalhnehliana, K-Sec. chu in check-
up turin Kolkata-ah an kal, a nupui Pi
Zothansangi'n a kalpui.

THILDANG

Ruangchhuak:
1. Biakthansangi, K-26 chu ni 06.09.2026
dar 02:08 PM khan Greenwood Hospital-
ah a boral a, a ruang hi Rokhuma (Vala), T-
Sec. ten la in damdawiin a\angin an khua
Hnahlan panpui nghal a ni.
2. Cindy Malsawmtluangi, K-15 chu ni
07.09.2026 dar 01:20 AM khan ZMC&H-
ah a boral a, a ruang hi Remsangpuia, T-
Sec. ten in ah chawlhpui a nih hnuah an khua
Darlawn panpui a ni.
3. Lalrinliana, K-40 chu ni 10.09.2026 dar
04:10 AM khan City Hospital, Aizawl ah a
boral a, a ruang hi R. Lalrinmawia, V-Sec.
ten la in damdawiin a\angin an khua Serkhan
panpui nghal a ni.
4. Monsa Tudu, K-36 chu ni 10.09.2026
dar 05:00 PM khan Civil  Hospital, Aizawl
ah a boral a, a ruang hi Urban Infra. Pvt.
Ltd. T-Sec. ten la in a ruang hi postmortem
a ni nih hnuah an khua Jharkhand panpui
nghal a ni.

KOHHRAN

 Ramhlun North Presbyterian
Kohhran: September 13, 2026 (Pathianni)
hi Mizo Sunday School Union (MSSU)
hnuaia Beginner Department a\anga Sacra-
ment Department Inkhawmpui ni a ni a,
Ramhlun North Presbyterian Kohhran ah
Beginner Department Inkhawmpui hi neih a
ni ang.
 Ramhlun East Presbyterian
Kohhran: Ramhlun North Pastor Bial Sun-
day School, Primary Department
Inkhawmpui chu tun Pathianni hian Ramhlun
East Presbyterian Kohhran ah neih a ni ang.
 Baptist Kohhran: TLM Ladies Wing
te chuan BCM Ramhlun North Kohhran ah
September ni 9, 2026 khan Founders Day
an hmang. He hunah hian kaltate sunna, TLM
Founder's Day chanchin chhiarchhuah,
thuchah leh Certificate semna hun hman a ni.
Roman Catholic: Kum tin September
thlaa kan lo neih \hin angin tun Pathianin lo
awm tur, September 13 hi Naupang Sun-
day School Inkhawmpui (Pre.Beginner, Be-
ginner, Primary leh Junior Department te)
hun a ni a. St. Thomas Parish (Zemabawk,
Zuangtui, Bawngkawn leh Ramhlun
Kohhran) angin Inkhawmpui hi St. Thomas
Hall, Ramhlun ah neih tur a ni. 10 AM. hian
Mass inthawina hmanga \an a ni ang a, chhun
dar 12:00 ah Inkhawmpui program hmang
chhunzawm a ni ang a, tlai dar 3:30 PM ah
Chawhlui /Ruai buatsaih a ni bawk ang.

LAWMAWM

 Pu David Vanlalfela leh Pi Sylvia
Laldinpuii Ralte te nupa, T-Sec. te chuan ni
1.09.2026 khan Emmanuel Hospital,
Luangmual ah fapa an nei.
 Pu R.Lalrinfela leh Pi Marilyn
Lalremsiami te nupa, T-sec. te chuan
Emmanuel Hospital, Luangmual ah ni
27.08.2026 khan  fanu an nei.

LOCAL COUNCIL

 Ramhlun North All NGO in thuchhuah a
siam angin, vengchhunga dawr inkhar hun a
tih, zan dar 11:00 hnu thlenga la inhawng
kan la awm a. Dan zawm hi kan tih tur a nih
angin, zawm tum hram ila; hei hi kan veng
tana \ha tur leh kan himtlanna tur a nih i hre
thar leh ang u.

PAWL DANG

 JAC, Ramhlun North: Vengchhung ah
JAC te round thin a ni a. Veng mipui ten thu
kan awih hle a, RNJAC Executive Com-
mittee chuan lawmthu an sawi a ni. “Veng
mipui te midang tan a hnawksak a awm lo
tur leh bengchhheng siam lo turin kan in ngen
chhunzawm zel a ni. Zanrei a vengchhung
khawi hmunah mah thutkhawm rem tih a ni
lo a. Vengdang mi tan Ramhlun North
huamchhungah eng ruiththeihthil mah lakluh
leh tih remtih a ni loa. Midang tan a
hnawksak a awm leh bengchheng siam an
awm chuan Police hnen a hlan zel tum a ni.

CYMA THU

Ni 06.09.2026-11.09.2026 chhunga
Central YMA hnuaia Ruihhlo Do Pawl,
Central Anti Drugs Squad (CADS) ten
Ruihhlo leh a kaihhnawih an man te
1. Heroin (No. 4)
a. Hawng - 5 (65g)
b. Tictac bur - 44 1/2 (17.1154g)
c. Bagha cap - 10 (0.320g)
d. Chhinsen - 2 (0.128g)
Total Weight: 82.5641g
2. Pregabalin - 3 strip
3. Tumi Spas - 160 strip
4. Ganja - 100g
5. Mihring man - 24
6. Counselling kaltir - 16
7. Home-a dah - 2
Pisapui Hall, DC Office-ah Special In-
tensive Revision (SIR) of Electoral Rolls,
2026 Final Roll tlangzarh hun hman a ni a,
Er. H. Duhkima Treasurer leh Pu M.S. Ralte
Fin. Secretary an tel.
Social Welfare, Women & Child De-
velopment bultumin Dawrpui Multipurpose
Hall-ah “State Launching of Rastriy Poshan
MAAH - 2026 Project Genesis & Protein
Rich Food Campaign” hun hman a ni a, Pu
Vanlalthlana CEC a tel.
Aizawl DC Pisa Conference Hall-ah
District Level Review & Monitoring Com-
mittee under Dharti Mata Bachao Abhiyan
meeting neih a ni a, Pu L. Ramdinliana
Renthlei CEC a tel.

ARTICLE   RAM NGAW LEH HMASAWNNA

Hmatiang sâwnna lampui a lo lian e,
Lûngdum lêntupui leh lui suar tinten,
Rângkhâm leh sihpui, huai-rauthla lênna,
An iang zo, thinlai aw, a na vawng vawng!

India rama ngaw nei \ha zingah Mizoram hi kan têl ve a ni
awm e. Ngaw tia min chhiarsak zingah a zau zawk chu kum tin lo
kan neiha kan vah bâk, thing leh mau lian lo tê têin an khuh, kum
sarih lêng pawh la ni lo te hi an ni. Ngaw \ha, Forest plantation leh
ngawpui tak tak, thingte pawh Chhura rual rual awmna ang hi chu
tihtham kan nei tawh awm lo asin.

Sorkar hma lâknain khawi khawiah emaw chuan ramsate
chen nana humhalh (sanctuary) kan nei ve nual – Dampa Tiger
Reserve te, Murlên National Park te, Lengteng  Wildlife Sanctuary
te, Thoráng  Wildlife Sanctuary te, Ngentiang Wildlife Sanctuary
te leh adt. hi a hming chuan kan la nei ve a. Hengte pawh hi a vêl
hnaia khuate leh hmun dang a\ang pawhin mimal leh khawtlâng
mamawh chhuanlam dawrâwm tê tê hmângin kan la hêk (encroach)
nasa hle tawh awm e.

Tunhnaiah YMA hma laknain khaw \henkhatah ngaw \ha
ve tak tak hmuh tûr a awm ta nual; heng ngawte hi kawng reseve
leh safety reserve ang deuh mai ni rih mah se, a lawmawm hrim
hrim. Heng an hma laknate hi nasa zawk leh urhsûn zawka \an lain
chhunzawm zêl mawlh teh se.

Mizoramah hian tuihna tipun thei, Chhura rual rual thing
awmna ngaw hi 1.24 % chauh a niin a hriaten an sawi, ngaw anga
kan neihte pawh hi thlawhbua leh \ul pik mai mai an ni hlawm.
Ruahtui, tuihnaa chantir thei khawp hnahthel tla chhah a awm loh
avangin ruahtui 70 % lai hi tuihawkah changin chhiatna thlentu a ni
hlauh zawk \hin. Ngaw hi mihringte tâna a \angkaina leh
pawimawhna hi he thuziak tawiteah hi chuan sawi sen rual a ni lo,
pathum chiah tarlang ang aw–

*Boruak thianghlim min petu
*Tui  thianghlim min petu
*Sik leh sa vawngtu.

Kan thing leh maute kan tihchereu nasat êm avângin tun hnaiah
kan luitê tam tak chu an kangchat a, luipui kan tih \hinte thleng
pawhin \hâlvaêkchâr lai chuan an kângchat lo chauh a nih hi. Aizawl
tuia min châwmtu, Tlawng lui meuh pawh pump tûr awm mang loh
chang a awm zeuh zeuh hi.

Ngaw kan neih \hat tak loh avângin boruak a lum telh telh a,
tun hmaa ruahtui tlâk loh lai pawha  boruak thianghlim tak kan neih
\hin ang kha tunah chuan kan nei ta lo tih chu a hmutu leh hretu vek
kan ni. Heta \ang ngawt pawh hian kan thing leh maute hi duat
taka enkawl a, ram ngaw \ha tak nei leh tûra \an lâk hi mi tin
mawhphurhna leh tih mâkmawh a ni tih kan hmu thei mai awm e.
Hetih mêk lai hian hmasawnna tûra sorkar hmalakna hrang hrang,
kawngpui laih, industry leh factory etc avângin kan ram ngawte
kan chân nasa hle. Industry leh factory-te hi Mizoramah sawi tham
a awm lo a, kawngpui sial avânga ram ngaw tihchhiat hi a nasat fal
êm avângin hetah hian kan insawr bing ang.

Mizoram chhim leh hmar chhak leh thlang hrût chhuakin
motor kawngpui (hmun tam takah 4-lane) an lai nasa hle a, khua
chuanna remchâng deuh a\anga thlîrin Mizoram tlang tin mual tin
hi an lai pe veng vung vek mai niin a lang. Hmun tam zawkah an
laihna lei vûng hi paihna bîk mumal nei lovin a rem lai laiah an
hnâwl liam mai mai lehnghal a, a pawi viau a ni.

Heng an lei vûng paih hian kawng thlang lam ram \ha tak
tak, zau tak a vûr chhiat vek bâkah a thlang kawr ruama lui tui chu
thui tak a tihkhawloh hnuah a zuk fin luipuiah a inchhêk khawm ta
\hin a. Hei hian kan ram kawrtê tam tak leh luipui thlengin furpuiah
pawh chirhdiak leh dûm hmun, tui hman \angkai tlak awm lovah a
siam a, kan buai nasat phah viau rêng hi. Hmanlai hun ang la  ni
ngat ila, 'heng kawng laihte hian kan ram leh kan luite hi khâm râng

- Dr. Lalsiampara Sailo, T-Sec.

nasa tak leh dûm/sihpui, huai leh thlarau sualho chenna hmunah an
siam', kan ti thei mai âwm asin!

Sairâng thleng rêl kawng an siam zo a, kan hmang \angkai
\an mêk a, a lawmawm hle. Mi tam tak chuan ram an tihchhiat
nasatzia te, thing leh mau an suat zozaite kha kan hre leh tawh lo ni
pawhin a lang. A nihna takah chuan a chunga motor kawng laihin
ram leh lui a tihkhawloh kan sawi ai khian a nasa daih zawk asin.
Sairâng a\anga hmun hla zawk panna tûr la siam zêl an la tum a nih
pawhin leivûng hnawk lova dah \hatna hmun ruahman hmasa ngei
rawh se.

Heng motor kawngpui leh rêl kawng an laihte hi Mizoram
hmasawn nan an pawimawhin sorkar tân chuan tih ngei ngei tûr
chu a ni nameuh mai. Mahse, heng an hma laknate hian ram ngaw,
thing leh mau leh lui kawrte tichhe tlem thei tûr ang berin che se,
hma an lâk dân tur kimchang erawh a thawktu engineer-ten keini
aiin an hre ngei ang. \ha tûra ngaih kan lo sawi ve theih chhun
erawh chu hei hi – lei vûng paihna hmun tûr ruahman lawk a, chumi
hmunah chauh lei vûng paih ni se, tih hi.

Boruak thiang min petu zo lentupui,
Siktui thiang dâwn tûr leh lengngha vangkhua,
Hmatiang sawn nan kan hlân zêl dâwn em ni?
Tinkim dâwnin pheilai i khai ang aw.

MAFELA SEPTIC TANK SERVICE
Septic Tank khat paih fai, commode block, pipe fit, soak pit

thar siam engkim kan ti thei e.
Rate: Inbiakremna    Ph: 9233440125 (21-4)

VANCHHAWNG SEPTIC TANK

Septik tank khat englai pawh in kan paih fai thei
a,repair,commod block,pippe block kan siam thei bawk e,

Rate: Inbiakremna     Ph. no: 9615458679 (10-7)

TLUANGTEA SEPTIC TANK SERVICE
Septic tank khat paih leh repair kan ti thei reng a, rate chu
inbiakremna a ni ang.

Contact: 6033373188/9612376373 C/o Marina: 9436140350
(5-3)

KC TUI
Tui thianghlim leh fim \ha em em, Pick up in litre 2000; tlawm

takin kan pe thei e.
Ph:  9774 223 462 / 7005 010 327 (10-2)

RAMHLUN NORTH SEPTIC TANK KHAT TAN
Septic Tank Paihfai leh Repairing engkim kan ti theih e.

Comode “Block, Pipe Fit,Ek in khur leh,Soak pit tha lo,a thar
pawh kan siam theih reng e”

RATE: INBIAKREMNA     Mb-9863524969 / 9383178166
(20-10)

ALLCLEAN SEPTIC TANK SERVICE
Septic Tank paihfai, a khurpui repairing leh a thar siam, pipe
fitting, commode block, soakpit a hlui repair leh a thar siam,

etc. engpawh kan thawk thei vek e. Eng hunah pawh koh theih
kan ni e, en man a awm lo e.

       Rate: Inbiakremna    Contact: 6009002567
(10-9)

MD SEPTIC TANK SERVICE
Septic Tank paih fai leh commode block, soak pit hlui leh a
thar kan siam thei a, pipe fitting engkim kan thawk thei e.

Rate: Inbiakremna   Ph: 8258950077 (10-7)

MS SEPTIC TANK SERVICE
Septic tank paih fai, Commode block, Pipe line \halo, Soak pit
repiar engkim tlawm takin kan ti thei e.

RATE:INBIAKREMNA Ph: 7005241029/8974361224

(10-1)

(article chhunzawmna...)


